
  కళాపూర్ణోదయము





చ. పొలుపుగ నారసింహనృపపుంగవుకృష్ణుఁ డనంత వైభవో

    జ్జ్వలుఁడు ప్రతాపకుంకుమపుఁజర్చలఁ బాండుయశఃప్రసూన పూ

    జలనలరించువిశ్వమును జక్రివిరాడ్త  వౌటెఱింగి యౌ

    భళి యదివో మహాద్భుతపుభక్తి మనంబుననెన్ని చూడఁగన్ 



చ. సుమధురమూర్తిగృష్ణవిభుఁజూడనియింతులెటన్న నండ్రుగా 

    ని మది యొకింత చేర్చియతనింగనుఁగొన్న తుదన్సుధాంశురూ 

    పము ప్రియ మన్నవారు మఱి భావజు మే లనువారుఁగల్గుట

    బ్ర మిదియ సాక్షి యానృపతి రాజమనోజులరూపువాసికిన్ 



మ. అవనీకాంత కరంబు రంజిలెడు నంద్యాలాధిపుం గృష్ణపా

    ర్థివునిం జేరి సదా యనంతవిభవాధిక్యంబు సొంపు న్వరా 

    హవసత్కౌశలజృంభణంబుఁ గులగోత్రౌన్నత్యము న్మానసో

    త్సవమైనట్టియనేకపావనగుణోదారత్వముం గల్గుటన్. 95 



సీ. శ్రీవిష్ణుభజనైకశీలుం డలోలుండు

                    వైదికమతరక్షణాదరుండు 

    నెఱబంటుతనమున మెఱయుజోదులయందు

                    గజహయారోహదీక్షాగురుండు 

    కీర్తిప్రియుండు సంగీత సాహిత్యాది

                    సకలకళావిచక్షణుఁడు రసికుఁ 

    డీవిపట్టునఁ గొంచె మెఱుఁగఁడు తగవరి

                    కలనైన నెఱుఁగఁడు కల్లలాడ 



గీ. ధీరుఁడు గభీరుఁ డుచితవిహారుఁ డార్య 

   వర్తనుఁడు శరణాగతవత్సలుండు

					వర్గం: 	ఆమోదించబడ్డవి




				

			
			
		

		
			

		 ఈ పేజీలో చివరి మార్పు 14 మార్చి 2019న 02:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

